
Chè Paran/Gadyen: 
 
Depatman Edikasyon Vil Nouyòk ap ekri w pou mete w okouran yon egzijans 
nan règleman vaksinasyon eta Nouyòk ki ka afekte w. 
 
Pou ane lekòl 2011-2012 la, tout elèv k ap antre nan klas 6yèm,, 7yèm, 8yèm, 9yèm, 
10yèm ane oswa yon klas ki menm avèk yo nan lekòl oswa pwogram Edikasyon 
Espesyal epi ki gen laj 11 ane pou pi piti, dwe resevwa boustè vaksen tetanòs  
“Tdap” ki gen anatoksin tetanòs, difteri ak koklich (Tdap).  
 
Si yon elèv te pran yon vaksen boustè tetanòs (Td, DT, or DTaP) nan espas de 
ane ki sot pase yo, yo ka rete tann jiskaske dezan pase. Men, ou dwe soumèt 
prèv vaksinasyon bay lekòl pitit ou a. Tanpri sonje si pitit ou a pa pran tout 
vaksen li gen pou pran, yo ka ranvwaye l lekòl. 
 
Elèv ki gen laj 10 ane k ap antre 6yèm ane pa oblije resevwa yon vaksen Tdap 
epi yo p ap ranvwaye yo lekòl, men yo dwe pran vaksen an lè yo vin gen 11 
ane. Kòm yon lòt mwayen, elèv ki gen 10 ane kapab pran vaksen an nan klinik 
doktè pa yo.   
 
Si w gen nenpòt kesyon sou vaksen sa a, tanpri pale sou sa avèk doktè w oswa 
kontakte enfimyè nan lekòk pitit ou a. Nou remèsye w pou kooperasyon w nan 
sijè sa a. 

